
Niştecîhên Hackney ên 53 salan metbaxa nuh pîroz dikin
Beg û Xanim Liddle ji Burma Estate di pîrozbahîya salvegera zewaca xwe ya di 13 Adar 2010an de metbax û serşokeke nuh sitendin. Beg û Xanim Liddle 53 sal berê di 1957an de bar kirin mala xwe ya li Burma Estate, Stoke Newington û jê û vir de lê jîyane. Liddle Begê xazîyê şer wisa digot: “Ez ji mala me ya li Hackney hez dikim û metbaxa min a nuh pir bi dilê min e.”

Pîrozbahîya Cîranên li Hackney

Înî 28 Gulan Roja Cîranan e. Wê rojê pîrozbahîya cîranên baş tê kirn û em dixwazin ku hemû niştecîhên me wisa bikin.

Roja Cîranan li bêtirî sî welatên li Ewropayê û ji alîyê bêtirî 9 milyon mirovan ve her sal tê pîrozkirin. Hejmara beşdaran ku her ku diçe zêde dibe, dîyar dike ku ew roj ji bo cîranan derfeteke mezin e, da ku bihên ba hev û kêf bikin. 

Cîranekî baş tê çi wateyê? Dema ku rêya we li hev diqelibe, bibêje, merheba? Seh bikin ku rewşa wan baş e? Va ye cotek sîte ku hezkirina cîrantîyê li wir bi rastî pêşde dikeve. 

Niştecîhên li Nightingale Estate

Nightingale Estate mînakek hêja ye ku cîran dihên ba hev ku li herêma xwe bi rastî guhertinekê pêk bînin. Ew tiştên piçûk ên ku ji bo wan guhertinekê pêk tînin pîroz dikin, wek klubên firavînê. Her roj, ji bo niştecîhên li sîteyan xwarina germ tê servîskirin, pir caran dema ku cîran nikanibin werin, cîranên wan ê xwarinê ji bo wan bibin. Ew her weha gerên havînî bo kevîşênan (ber deryayê), bîngoyên heftane û her weha dahnên kêfê jî saz dikin.

Niştecîhên li Banister Estate

Cîranên li Banister Estate bi rastî jî dizanin ku çawa pev re jîyanê pîroz bikin. Wan Komeleke Kirêdar û Niştecîh (KNN) a herêmî heye, ku rojên kêfê û gerên bo South-End-on-Sea, Brighton û Margate saz kirine ku mirovan bînin ba hev.

Ew her weha bi cîh dikin ku ciwanên li sîteyê tev li klubeke dersa malê û klubeke komputerê bibin, ku hem ji bo ciwanên li sîteyê û hem jî mezinan peyde dibin. KNN her weha cîranan teşwîk dike ku piştevanîya hevdu bikin; werin ba hev û derfetên perwerdeya kar ku dixwazin tev lê bibin gotûbêj bikin û ji bo fonan serî lê bidin.
Rewş her tim ne gulpembe ye
Em fahm dikin ku dibe ku carnan bi cîranên we re pirsgirêkên we hebin. Lewra me li gel Navbervanîya Camden tîmek pêk anîye ku xizmeteke bêpere û nehênî pêşkêş bikin, da ku heke pêwîst bibe, hun bi kar bînin. Navbervanî derfetekê dide ku cîran pev re bipeyivin ku çi diqewime û navbervanên perwerdebûyî jî alîkarîyê bikin, bibînin ka çi dikane bê kirin. Heke hun bifikirin ku navbervanî dibe ku alîkarîya we bike, ji kerema xwe li gel ofîsa xanî ya herêma xwe an jî Navbervanîya Camden (Camden Mediation) têkilî çêbikin, 020 7383 0733 an jî email bişînin bo enquiries@camdenmediation.org.uk
Tiştekî din heye ku hun dixwazin di vê hejmarê de bixwînin?

Çima tev li Panela Xwendevan nabin? Hun dikanin li ser weşanan, bi taybetî jî Nûçeyên Hackney Homes şîrove, nêrîn û pêşniyarên xwe pêşkêş bikin. Hun dikanin ji me re bibêjin ku hun ji çi hez dikin û bi dîtina we çi dikane bê çêtirkirin. Heke bala we dikişîne, bi me re têkilîyê çêbikin li 0208 356 2066 an jî email bişînin bo housingeditor@hackneyhomes.org.uk

Nûçe bi Kurtî
Hackney Homes ji bo sê Xelatên Lehengên Xanî di nav lîsta kurt de ye 
Alice Burke, Endamê Desteya Birêvebir, Charlotte Graves, Serok Birêvebir û Tîma Tevlêbûna Niştecîh gişt ji bo Xelatên Lehengên Xanî di nav lîsta kurt de ne. Ev yek serketineke fantastîk û naskirina karê wan ê giran e.

Firna we ya gazê ewle ye?

Gaz yek ji tiştên herî bi xeter ên li mala we ye, ji ber ku ew dikane di nav çend se’etan de bibe sedema birînan û mirinan jî.

Wek niştecîhekî, hun berbirsiyar in ku li mala we li ser firna we ya gazê karê Bi Xwe Kirinê (Do-It-Yourself - DIY) pêk neyê. Heke hun şik bikin ku pêwengeke gazê ne ewle ye û hun wê bi kar bînin, ew dibe li dijî qanûnê, ji ber ku ew dikane we û cîranên we têxe rîskê. Heke hun difikirin ku firna we baş naxebite, wê vemirînin û ji alîyê mihedîsekê qeydkirî yê Ewlehîya Gazê ve bidin sehkirin (kontrolkirin).

Va ne hinek tiştên hêsan ku hun dikanin di dema bikaranîna firna bi gazê de ji bo kêmkirina rîskan bi kar bînin:

• TUCARÎ firna xwe bi kar nehînin, heke hun bifikirin ku baş naxebite.

• TUCARÎ pêwenga gazê nenixumînin an jî qulikên veguhastina hewadarîyê nexetimînin.

• TUCARÎ caxên hewadarîyê yan kerpîçên hewadarîyê yên bicîhkirî nexetimînin an pêşîyê negirin.

• TUCARÎ pixêrî yan rojingên derve nexetimînin an nenixumînin.

Hackney Homes berpirs e ku pêweng û pixêrîyên gazê yên di xanîyên kirêdayî de di rewşeke baş de lê bê nêrîn û ji salê carekê ji bo ewlehîyê bên kontrolkirin.

Piştî kontrola we ya ewlehîya gazê ya salane, em ê sertîfîkayekê bidin we ku li mala we ewlebûnê belê bike. Heke bîhna gazê were we yan hun şik bikin ku derçûna gazê yan karbon monoksîdê heye, divê hun tavilê evên jêrîn bikin:

• Hemû derî û paceyan vekin
• Telefon bikin bo Hejmara Telefona Bêpere ya Rewşa Acil: 0800 111 999

• Ji bo ku hun mihendîsekî akredîte bibînin, biçin www.gassaferegister.co.uk
Bêpere perwerdeya kar ji bo niştecîhan bi serketinî dest pê kir
‘Projeyên Birêvebirîya Civakê’ tenê yek ji gelek kursên hînbûnê yên Hackney Homes e ku bi hevkarîya Xizmetên Dilxwazî yên civaka Hackney (HCVS) tên pêşkêşkirin. Hemû 17 niştecîhên ku xwestin tev li kursê bibin, kurs wek baş, pir baş an jî mikemel nirxandin. Heke hun bêtir agahî yan broşurekê dixwazin, ji kerema xwe li gel Tîma Tevlêbûna Niştecîh li 020 8356 7845 têkilî çêbikin, an jî email bişînin getinvolved@hackneyhomes.org.uk
Tev lê bibin
Ji we re masaj pêwîst e?

Hands Inc, rêxistineke ne ji bo karê ye, klnîkîkeke masaj û akupunktura erzan ji bo niştecîhên kêmhatinî li John Scott Health Centre li Green Lanes bi rê ve dibe. Ji kerema xwe telefonî 0844 774 1244 bikin û hîn bibin ka mafê we yê bikaranîna klînîkê heye yan na. Heke hun dixwazin li ser Hands Inc bêtir agahî bistînin, biçin
www.handsinc.co.uk
Cîh li Parka Olîmpîk saz dibin
Niştecîhên ku di ber Parka Olîmpîk re derbas dibin ê bibînin ku cîh saz dibin û navendên medyayê yên li Hackney Wick jî di nav de ne.

Dîwar û asraqa ku ser Navenda Weşandinê ya Navnetewî dinixumîne qedîyaye û Navenda Mezin a Çapemenîyê gîhaştiye tevaya bilindîya xwe.

Di dema Lîstikên 2012an de, 20,000 rojnamevan ê li navendan bi cîh bibin û ew ê ji seranserî dinyê temaşevan û guhdarên li dor çar milyaran re nûçeyan bişînin.

Navendên medyayê ku dê piştî Lîstikan bimînin qedîyane û xwedî potansîyeleke wisa ne ku bi hezaran kar biafirînin. Şaredarî bi xurtî dixebite ku karên kalîteya bilind pêşkêş bike, wek mînak, di îndustrîyên dîjîtal, afirandar û medyayê de. Pêşveçûnan li www.london2010.com bişopînin.
Roja Derve ya Mezin a Hackney: 6 Gulan
Ew ê ji bo Hackney û ji bo we rojeke yekcar mezin be. Hun ê deng bidin ku hun dixwazin kî bibe endamê encumana we ya herêmî û ku hun dixwazin kî bibe Şaredarê Hackney, ew gişt biryarên ku dikanin bandorê li jîyana we bikin didin. Îsal hîna roja Hilbijartinên Giştî daxuyanî nebûye.

Ji bo dengdayinê divê hun qeydkirî bin. Telefonî xeta alîkarîyê bikin û bêtir agahîyê bi dest bixin: 020 8356 3000, an jî biçin Ofîsa Hilbijartinan li Elections Office, Hackney Town Hall, Mare Street, E8 1EA. Li vê websîteyê jî hun dikanin li ser hilbijartinan bêtir agahîyê bi dest bixin: www.hackney.gov.uk 
60 Sanîye li gel….Andrew McMillan

Endamê Serbixwe yê 

Desteya Birêvebir a Hackney Homes 

Rola we ya di desteya birêvebir de çi ye?

Wek endamekî serbixwe, ez ji perspektîveke derve ve li mijarên Hackney Homes dinêrim. Ez ê Hackney Homes bi temî û nêrînên ku çawa komunîkasyoneke baş têxin navenda karên ku em dikin, tev lê bibim.

Ramana we çi ye?

Berî her tiştî, ez dixwazim bicîh bikim ku em li niştecîhan guhdarî dikin û ji bo wê çi ji destê me tê dikin. Û ez dixwazim ku Hackney Homes her ku biçe bêtir bi hêz bibe.

Çi heyecanê dide we?
Dijwar e ku meriv tehayul bike ka Lîstikên Olîmpîk û Paralîmpîk ên London 2012 ê vê herêmê çiqasî veguherîne, lê belê ez bawer dikim ku guhertin ê di dema dirêj de bi kêrî mirovên ku li vir dijîn û yên dixebitin bê.

Gel
Sipas ji bo li dor 1.500 niştecîhan ku di Sibatê de hatin Roja Vekirî ya Niştecîhan. Ji hemû herêmên Hackney niştecîh hatibûn û gelek agahî û şêwirdarîya kêrhatî wê rojê peyde dibû. Precious Nganwuchuya 13 salî wê rojê hat û bi siûd bû ku PlayStation 3’yeke nipînûh qezenc kir. Serokê Desteya Birêvebir, Rupert Tyson xelata wê pêşkêş kir.

Projeya bîsîkletê ya nuh li Nightingale Estate dest pê kir
Heke hun di navbera 8 û 19 salî de bin û li Hackney rûdinin, klubeke nuh a fantastîk li Nightingale Estate vebûye ku hun ji bo her tiştê bi bîsîkletê re têkildar bi kar bînin.

Klub her Çarşem se’et di 16.30 - 18.30an de li Nightingale Estate, 1 Olympus Square (nêzîkî ofîsa Hackney Homes) vedibe. Hun dikanin hîn bibin ku tekern teqîyayî çawa çêbikin û lastîkên tekerên bisîkletên xwe çawa biguherînin, di ajotina bîsîkletê de bawerîya xwe zêde bikin û ji bo lênêrîna bîsîkletan sertîfîkayekê jî bistînin.

Hun her weha dikanin hevalên nuh bibînin û tev li plankirin û rêkxistina gerên bîsîkletê bibin. Keir Appleby, Interlinx CIC û Kluba Bîsîkletê ya Hackney wisa digot: “Di destpêkirinê de heyecanek rastî hebû, ciwan pir bi hewes bûn ku tiştekî hîn bibin û tev lê bibin. Ez bi hêvî me ku van bîsîkletvanên bi hewes girêdanên nuh çêkin û li vê beşa Hackney bêtir bi azadî tev bigerin.”

Ji alîyê Hackney Homes, Southern Housing Group, The Learning Trust, Interlinx cic, Safer Neighbourhoods û Cycle Club Hackney tê fonkirin; Projeya Bîsîkletê ya Nightingale di destpêkê de wê dewreke şeş mehî bidome.

Ji bo bêtir agahîya li ser projeya bîsîkletê, li gel Kier Apperley li 020 8820 7000 an jî
Sonia Bradley li 020 8356 7845 têkilî çêbikin.

Dixwazin cixarê berdin?
Heke hun li Hackney dijîn û ku hun Tirk bin, xizmeteke nuh heye ku ji bo berdana cixarê alîkarîya we bike. Her Yekşem se’et di navbera 11.00 û 16.00an de biçin Nexweşxaneya Homerton û hun ê temî û piştevanîya bistînin.

NHS City and Hackney jî xizmetek Tirkî/Kurdî li Komela Mala Gel li Downham Road pêşkêş dike. Şêwirdar bi Tirkî, Kurdî û Îngilîzî dizanin. Telefonî Mala Gel bikin li 020 7249 6980. 
Li Taxan
Cîhên nuh ên lîstinê li Rhodes Estate ava dibin
Karên avahîyê yên du herêmên lîstinê yên nuh li Kirkland û Evans

Close li Rhodes Estate pêk tên. The Learning Trust fon dike, li ser ku çawa cîhên teşwîk û lîstina bi heyecan ên bersîvkirina pêwîstîyên niştecîhan ava bikin, niştecîhan jî gotina xwe kirine. Dema ku biqedin, cîhên lîstinê wê ji bo malbatên herêmî populer bin.

Bi pirsgirêkên li sîteyan mijûl bûn
Hackney Homes li niştecîhan guhdarî dike ku problemên li sîteyên we zû û bi bandor bên bersîvkirin. Vê nêzîkê, piştî raporên niştecîhan ku çalakîyên bi şik lê pêk tên, Hackney Homes û Polîsê Hackney girtin ser navnîşaneke Hackney. Li wê navnîşana ku Polîs narkotîk û alav malavên din ên krîmînal dîtin, sê kes hatin girtin û li dijî kirêdaran doz hatin vekirin.

Tîmên Ewlehîya Sîteyê yên Hackney Homes û Taxên Ewletir ên Herêmê dilsoz in ku bi çalakîyên krîmînal ên ku li sîteyên Hackney pêk tên mijûl bibin. Ji bo ku em vê yekê bikin, ji me re agahîya ku hun bidin pêwîst e.

Hun dikanin bi van awayan şêlên antîsosyal rapor bikin:

• Biçin an telefon bikin bo Ofîsa Xanî ya Herêmî li Taxa xwe 
• Li ser înternetê rapor bikin www.hackneyhomes.org.uk

• Tekst bikin 07527 358 603

• Telefon bikin bo xizmeta Derveyî Se’etên Xebatê di navbera 19.00 û 5.00an de li 020 8356 3310

• Li kuçê bi polîsekî re bipeyivin an li gel Tîma Taxa Ewletir a Herêma xwe têkilî çêbikin.
Ji bo gend (çop) avêtîyan tedbîrên xurt
Gend û gemara avêtî li sîteyan çav xera dikin û lewra Hackney Homes li dijî niştecîhên ku vê yekê dikin, tedbîrên xurt distîne. Di çend hefteyên çûyî de, Daxuyanîyeke Ceza Peran a Sabît (FPN) ji niştecîhekî li Woodberry Down re hat dayin, ku gend davêt nik bermîlên vezîvirandinê (recycling).

Paqijkarên Hackney Homes ê çavdêrîya genda avêtî û avêtîyên vezîvirandî li gel bermîlên vezîvirandinê bidomînin û li gel tîmên bicîhkirinê yên Şaredarîya Hackney xebatê bikin, da ku ji sûcdaran re Daxuyanîyên Ceza Peran a Sabît bên dayin.

Heke hun bibînin ku kesek gendê davêje, telefon bikin bo Navenda Têkilîyê ya Hackney Homes li 0208 356 3691 û wê rapor bikin.
Kluba Xwarin Pijandinê li sîteya Hackney Homes
Pêşkêşkirina deh metbaxên civakî li Hackney di nav ciwanan de êvarên Duşemê coşeke xwarin pijandinê daye destpêkirin. Hackney Homes fon dike, ew ê vê klubê bidin barkirin bo Lea View Estate, li wê derê metbaxên civakî yê derfetê bide wan ku menuyên xwe berfireh bikin, da ku bêtir cîhêreng bin. Anna-Ninaya 16 salî ji Webb Estate wisa digot: “Em ê dest bi bikaranîna metbaxa li Lea View Estate bikin ku xwarinên Afrîkî, Tirkî û Çînî bipijînin. Ez li bendê me ku tiştê ku ez li malê bi malbata xwe re hîn bûme li wir biceribînim”.

Ji bo bêtir agahîyê, li gel Tîma Tevlêbûna Niştecîh a Hackney Homes li 020 8356 7845 têkilî çêbikin, an jî email bişînin bo getinvolved@hackneyhomes.org.uk
Alîkarî ji bo birêvebirina perê we

Hackney Homes civîneke hînbûnê ya BÊPERE ji bo niştecîhan pêşniyar dike, ku li ser mijarên sereke yên budçe sazkirinê, li gora budçeyekê tevgerînê, kredî û bi deynan mijûl bûnê raweste. Heke di dayina kirêya xwe de pirsgirêkên we hebin, em dikanin dahnekî nehênî bi şêwirdarekî deyn û peran ê serbixwe re bêpere saz bikin. Heke eleqedar bin, telefon bikin bo 0208 356 7545 an jî email bişînin getinvolved@hackneyhomes.org.uk
Dîmeneke Performansê
Fokusa vê mehê: Kêmkirina kirêya nedayî
Di çar salên çûyî de, Hackney Homes piştevanîya kirêdaran kiriye ku deynên xwe yên kirê bidin, da ku pere peyde bibe ku xanîyên we birêve bibin.

Di 2006/07an de, £6.80 milyon deyn li kirêdaran bû, lê belê me ew daxistiye £4.39 milyonan (ji dawîya Çileyê Pêşîn 2009an û pey ve). Em pêşdîtinê dikin ku ew berî Adara 2010an dakeve £3.99 milyonan.

Em didomînin ku li awayên hêsantir ên ku kirêdar kirêya xwe bidin binêrin, dayina bi Dîrekt Debît, li PayPoint, li ser înternetê û bi telefonê di nav de ne.

Em her weha ji bo piştevanîya kirêdarên ku dixwazin pereyê xwe çêtir îdare bikin, kursan pêşkêş dikin. Ev kurs li ser girîngîya kirê dayinê û ku heke pêwîstîya wan pê hebe, çawa alîkarîyên sosyalê bi dest bixin kirêdaran perwerde dike. Heke di dayina kirêya xwe de dijwarîyên we hebin, an jî ji we re şêwirdarîya li ser pere pêwîst be, ji kerema xwe ji Birêvebirê Kar û Barên Xanî yê Ofîsa Xanî ya Taxa xwe şêwirdarî û alîkarîyê bixwazin (li paşîya vê nûçenameyê li beşa agahîyên têkilîyê binêrin).

Ji bo bêtir agahîya li ser rapora performansê, li gel Tîma Performansê têkilî çêbikin: housing.performance@hackneyhomes.org.uk an jî biçin
www.hackneyhomes.org.uk/hh-about-us-performance
Bi hezaran kes bi Dîrekt Debît didin. Hun li benda çi ne?

We dizanî ku awayê herî hêsan ê dayina kirêya we Dîrekt Debît e?

Pere yekser ji hesabê we yê bankê yan banka avakarîyê tê kişandin û serê we yê rehet be ku kirê hatiye dayin. Ji bo ku hun bi Dîrekt Debît bidin, biçin www.hackneyhomes.org.uk an jî telefonî me bikin: 0208 356 2162.
